
ANNOTATION 

ОЦЕНКА ДИНАМИКИ ДИАБЕТИЧЕСКИХ ПОЛИНЕВРОПАТИЙ У БОЛЬНЫХ 
ПЕРЕНЕСШИХ COVID-19 

АННОТАЦИЯ 
Основной целью нашей исследовательской работы является изучать динамики диабетических 
полинейропатий у больных перенесших коронавирусную инфекцию. На сегодняшний день 
изучение воздействия коронавирусной инфекции на нервную систему, в том числе и на 
периферическую нервную систему, является самой актуальной проблемой. 
Ключевые слова: Коронавирус, сахарный диабет, диабетическая полинейропатия, 
ангиотензин превращающий фермент. 

 
Дастлаб, SARS-CoV-2 келтириб чиқарадиган юқумли пневмония 2019 йилнинг декабрь 

ойида Хитойда қайд этилган эди ва беморларнинг 20%ида нафас олиш тизимида жиддий ҳамда 
ҳаёт учун хавфли ўзгаришларни юзага келтирди [10,11,12,22]. Бугунги кунга келиб эса, SARS-
Cov-2 келтириб чиқарадиган коронавирус инфекцияси туфайли инсон танасининг турли аъзо 
ва тўқималарида кўплаб патологик ҳолатлар юзага келиши ҳақида жуда кўплаб далиллар 
мавжуд. COVID-19 юқори контагиоз касаллик ҳисобланиб, унинг оқибати беморларда йўлдош 
касалликларнинг мавжудлигига боғлиқ бўлиши қайд этилди [2,18,30,33]. Қандли диабет (ҚД) 
2 типи билан касалланган беморларда эса сурункали гипергликемия туфайли иммун 
тизимининг фаолияти бузилганлиги сабабли касаллик жуда оғир кўринишда кечди. Бундан 
ташқари коронавирус инфекцияси қон – томирлар эндотелей қаватини ҳам зарарлаб, қон ивиш 
жараёнининг бузилишига олиб келиши, COVID-19 ўтказган беморларда нафақат ҳид ва таъм 
бузилиши, бош оғриғи, астенизация каби марказий асаб тизими (МАТ)нинг зарарланиши, 
балки периферик асаб тизими (ПАТ)нинг ҳам зарарланишлари кузатилди. Коронавирус 
инфекцияси билан оғриган беморларда ПАТнинг зарарланишлари орасида диабетик 
полинейропатия (ДПН)лар алоҳида ўрин тутади. Қандли диабет билан оғриган беморларнинг 
тахминан 50%га яқинида периферик ва автоном нейропатиялар қайд этилди [28,29,34]. ҚДда 
гипрегликемия, сурункали яллиғланиш ва микроциркуляция бузилишлари ўпкада ААФ2 
(ангиотензинга айлантирувчи фермент 2тип)нинг кўпайиши билан боғлиқ деб ҳисобланилади, 
чунки SARS-Cov-2организмда нишон ҳужайраларга кириши учун аввало ўзининг 
рецепторлари билан боғланиши керак бўлади, ААФ2 эса айнан шундай рецептор эканлиги 
аниқланди. Рецептор билан бирлашган вирус нишон ҳужайраларга киради ва 
репликацияланади, натижада иммун тизими компонентлари фаоллашиб яллиғланиш 
реакцияси кучаяди. Сурункали гиперглекемияя эса иммунологик реакциялар амалга ошиши 
учун энергия манбаи бўлиб хизмат қилади [17,19,25,31,32]. Полинейропатиялар 
ривожланишининг диагностик мезонлари шуни кўрсатадики, Ковид-19нинг периферик асаб 
тизимига таъсири ҳатто пневмония ривожлангунга қадар содир бўлиши мумкин [23,24,26,27]. 
ПАТнинг зарарланиши SARS-Cov-2га жавобан иммун тизими регуляциясининг бузилиши 
билан тушунтирилади. Covid-19 билан касалланган беморлар текшириб кўрилганда, уларда 
тизимли гиперяллиғланиш, макрофаглар фаоллашиши синдроми, ҳамда иккиламчи 
гемофагоцитар лимфогистиоцитоз аниқланган. Касаллик морфологик жиҳатдан эса 
лимфоцитлар ва макрофаглар томонидан ПАТ ҳужайраларининг инфильтрацияси ва миелин 
қобиғининг деструкцияси билан тавсифланади. Миелин қобиғининг емирилиши туфайли 
сенсо-мотор нейропатиялар ривожланади. Ушбу иммун восита инфекциянинг ўткир даври 
пасайганидан кейин содир бўлади [4,5,7,8,21]. Молекуляр мимикрия механизмига биноан, 
юқтирилган вирус билан баъзи периферик асаб компонентларининг эпитоплари умумий бўлиб 
қолади ва бу аутореактив Т- ёки В-лимфоцитларни стимуллайди [1,9,13,14,15,16,20]. 

 Айни вақтда, неврологиянинг долзарб муаммоси COVID-19 оқибатида неврологик 
касалликларнинг ривожланиш механизмлари, клиник кўринишларининг ўзига хослиги ва эрта 
ташхислашни такомиллаштиришни ўрганишдир. Узоқ йиллар давомида ДПНлар 
патогенезининг механизмлари, клиник шакллари, ривожланиш босқичлари, ҳамда касаллик 
давомийлиги бўйича жуда кўплаб илмий тадқиқотлар олиб борилган, лекин янги пайдо бўлган 
коронавирус инфекциясининг ДПН белгиларининг оғирлашишига ва кучайиб кетишига сабаб 

бўлиши тўғрисида маълумотларнинг йўқлиги ушбу борада илмий изланишлар олиб 
борилишининг муҳим эканлигини келтириб чиқаради.  

Илмий ишнинг мақсади. Covid-19 ўтказган беморларда диабетик 
полинейропатияларнинг динамикасини бахолашни мақсад қилиб олдик. 

Тадқиқот материали ва унинг усуллари. Биз тадқиқотимизнинг бу босқичида 
ДПНларнинг динамикасини баҳолаш учун Covid-19 ўтказган 22 нафар беморларни 1-3 ой, 4-6 
ой ва 7-10 ой вақт давомида кузатишни лозим топдик. Беморларнинг шикоятлари ва 
текширувларнинг натижаларини баҳолаш учун 1998 йилда Сан – Антониода таклиф қилинган 
ДПНлар диагностикасининг стандарт усулларидан фойдаланилди. Бунга кўра биз кенг 
қўлланиладиган қуйидаги шкалалардан фойдаландик: TSS (Total Symptoms Score) – 
неврологик симптомларнинг умумий шкаласи, NSS (Neurological Symptoms Score) – 
неврологик симптомлар шкаласи ва NDS (Neuropathy Disability Score) – нейропатик 
дисфункцияларни ҳисоблаш шкаласи [3,6]. 

Тадқиқот натижалари. Кузатувларимиз давомида шу нарса маълум бўлдики, 12 
(54,5%) нафар беморда дастлабки 1-3 ой давомида юзаки сезги – тактил, ҳарорат ва оғриқ 
сезгиси бузилганлигини кузатган бўлсак, 4-6 ойга борганда худди шу беморларда чуқур - 
вибратор сезгининг яққол бузилганлиги аниқланди. 7 - 10 ойда эса мотор бузилишлар- 
қўлларда BR ва TR, оёқларда - PR ва AR чақирилмади. 10 нафар беморларда 1-3 ой давомида 
фақат қўлларда BR ва TR чақирилиши сусайган бўлса, 7-10 ойга борганда эса PR ва AR умуман 
чақирилмади. Олинган натижалар шуни кўрсатадики, динамикада ДПН кечиши нисбатан 
оғирлашиб, сенсор бузилишларга қўшимча ҳаракат бузилишлари ҳам кучайиб борди. NDS 
шкаласи бўйича 1-3 ойлик даврга нисбатан, 4-6 ва 7-10 ой даврларда нейропатик 
дисфункциялар кучайиб борди, p≤0,05 ва кучайиш даражаси эса 4-6 ой даврга нисбатан 7-10 
ойлик даврда юқори кўрсаткичга эга бўлди, p≤0,001. Мос равишда қуйидаги кўрсаткичлар 
намоён бўлди: 1-3 ой – 1,8±0,8, 4-6 ойлик – 2,6±1,1 ва 7-10 ойлик – 4,8±1,9 балл. NSS шкаласи 
бўйича эса 1-3 ойда неврологик симптомлар 3,6 ±1,8 балл билан баҳоланган бўлса, 4-6 ойда 
5,7±1,6 балл, ва 7-10 ойда эса 8,6 ±0,8 балл билан баҳоланди. Бирични даврга нимсбатан 
иккинчи даврда ишончлик юқори бўлган бўлса, p≤0,05, иккинчи даврга нисбатан учинчи 
даврда юқори ишончли равишда ўзгариш намоён бўлди, p≤0,001. TSS шкаласи бўйича 
полинейропатия белгиларининг яқоллик интенсивлиги 1-3 ой давомида 1,33±0,6 балл, 4-6 
ойлик муддатда 2,66±1,1 балл ва 7-10 ойда эса 3,66±1,3 балл билан баҳоланди. Ишончлилик 
даражаси 3-даврда яққол устунлик қилди, p≤0,001. Ушбу олинган натижалар 1-расмда 
кўрсатилади.  

 
1-расм. Covid-19 ўтказган беморларда ДПНнинг динамик кўрсаткичларини 

Хулоса. Шундай қилиб, Covid-19 ўтказган беморларда ДПНнинг динамикаси TSS, NSS 
ва NDS шкалалари бўйича баҳоланганда, касалликнинг оғирлик даражалари коронавирус 
инфекцияси билан касаллангандан кейинги даврга узвий боғлиқдир. Covid-19 ўтказгандан 
кейинги 1-3 ойлик даврга нисбатан, 4-10 ойлик ва 7-10 ойлик даврда юқори оғирлик 
даражалари, яъни сенсомотор ва мотор бузилишлар устунлик қилади.  

